
Útdráttur 

Meginviðfangsefni ritgerðarinnar snýr að fötluðum einstaklingum, 20 ára og eldri, í 

Reykjanesbæ og hvernig þeir verða sér út um atvinnu, hvaða stuðning þeir fái til þess og 

hvða möguleika þeir hafi til að stunda atvinnu á vinnumarkaði. Farið verður yfir Kenningar 

Niels Erik Bank Mikkelsen og  Bengt Nirje, en hugmyndir þeirra náðu aðeins til einstaklinga 

með þroskahamlanir. Því næst verður fjallað um kerfiskenningu Ludwig von Bertalanffy. Þá 

verður litið yfir fræðilega umfjöllun um fötlun og hversu mikilvæg atvinna er fötluðum 

einstaklingum, rétt fatlaðra til að stunda atvinnu samkvæmt alþjóðarrétti. Farið verður yfir 

Íslenska löggjöf um málefi fatlaðra og þróun löggjafarinnar á Íslandi. Greint verður frá lögum 

um vinnumarkaðsaðgerðir og flutning málaflokksins frá ríki til sveitarfélaga. Greint verður frá 

því hvaða stuðningur stendur til boða við atvinnuleit í Reykjanesbæ. Að lokum er komið inn 

aðkomu félagsráðgjafa að atvinnumálum fatlaðra. Markmið og tilgangur viðfangefnis er að 

gera því skil hvernig fatlað fólk verði sér úti um atvinnu. 

Formáli 

Ritgerð þessi er lokaverkefni til B.A. prófs í félagsráðgjöf við Háskóla Íslands og var unnin á 

haustönn 2013 og vorönn 2014. Hugmyndin að verkefninu vaknaði þegar höfundur hóf störf 

með fötluðum í Reykjanesbæ veturinn 2012. Taldi höfundur að koma mætti betur til móts 

við óskir og þarfir fatlaðra sem samkvæmt lögum er þeirra réttur. Einnig þótti höfundi 

áhugavert að fræðast betur um það hvernig atvinnumálum fatlaðra í Reykjanesbæ væri 

háttað og hver aðkoma félagsráðgjafa væri. Leiðbeinandi við verkefnið er Hervör Alma 

Árnadóttir og fær hún þakkir fyrir alla aðstoð og handleiðslu við vinnuna. Einnig vil ég þakka 

fjölskyldu minni fyrir þolinmæðina. Sérstakar þakkir fær Emilía Gylfadóttir vinkona mín fyrir 

alla þá hjálp og stuðning sem hún hefur veitt mér. 

1 Inngangur – 

Markmiðið verkefnisins er að kanna hver réttarstaða fatlaðra sé í atvinnumálum almennt, 

hvaða aðstoð og stuðning fatlaðir einstaklingar fá í Reykjanesbæ, hverjir það eru sem veita 

þessa aðstoð og hvaða leiðir í atvinnu og hæfingu eru í boði fyrir málaflokkinn í 

bæjarfélaginu.  

Rannsóknarspurningar sem höfundur lagði upp með eru eftirfarandi : 

 Hvaða stuðningur er í boði fyrir fatlað fólk almennt við að komast út á vinnumarkað í 

Reykjanesbæ? 

 Hvernig er aðkoma félagsráðgjafa að atvinnumálum fatlaðra í sveitarfélaginu 

Reykjanesbæ? 

Fatlaðir einstaklingar í Reykjanesbæ fá alla sína almennu þjónustu í samræmi við lög nr. 

59/1992. Lögin tryggja fötluðu fólki jafnrétti og skilyrði til að lifa sem eðlilegustu lífi. Í 

ársskýrslu ársins 2012 segir Hjördís Árnadóttir framkvæmdastjóri fjölskyldu- og félagssviðs 

Reykjanesbæjar, að málefni fatlaðra hafi verið viðamikil árið 2012 miðað við síðastliðin ár. 

Það var annað árið sem málaflokkurinn var í höndum sveitarfélaganna. Reykjanesbær og 

sveitarfélögin í kring mynda saman þjónustusvæði fyrir fatlaða einstaklinga á Suðurnesjum, 

sem er að nokkru leyti ókostur því það getur haft heftandi áhrif á þjónustu til þeirra. 

Atvinnuástand hefur almennt ekki verið gott í Reykjanesbæ en langvarandi atvinnuleysi hefur 

ákveðna erfiðleika í för með sér (Reykjanesbær, 2012). 

Ritgerðin skiptist í fimm kafla. Í fyrsta kaflanum verður farið yfir fræðilegan bakgrunn. 

Þá verður greint frá þróun hugmyndafræði um eðlilegt líf og frekari þátttöku en því næst 

verða tekin fyrir helstu sjónarhorn á fötlun; læknisfræðilega líkanið, breska félagslega líkanið 

og norræna tengslalíkanið. Svo verður stuttlega greint frá kerfiskenningu Von Bertalanffy og 

öðrum rannsóknum, bæði erlendum og íslenskum, sem tengjast efni ritgerðarinnar. Að 

lokum verður greint frá valdeflingu og sjálfsákvörðunarrétti.  

Í öðrum kafla verða lög um málefni fatlaðra skoðuð sem og réttindi fatlaðra til 

atvinnu, greint verður frá núverandi lögum og þróun löggjafarinnar. Því næst verður fjallað 

um flutning málefna fatlaðra frá ríki til sveitarfélaga og vinnumarkaðsaðgerðir og að lokum 

verður fjallað um framtíðarsýn í atvinnumálum fatlaðra til ársins 2015.  

Í þriðja kafla verður fjallað um atvinnu með stuðningi og gerð skil á þeim þjónustuaðilum 

sem veita AMS í Reykjanesbæ og vinnuferlinu í kringum AMS.  

Í fjórða kaflanum er starf félagsráðgjafa skilgreint, hvernig starfi félagsráðgjafa með fötluðum 

sé háttað og almennu hlutverki hans í atvinnumálum fatlaðra í Reykjanesbæ. Í fimmta og 

síðasta kaflanum verður samantekt og umræða. 

2  Fræðilegur bakgrunnur 

Í þessum kafla er fjallað um fræðilegan bakgrunn. Fyrst er fjallað um þróun hugmyndafræði 

um eðlilegt líf og frekari þátttöku erlendis og á Íslandi. Svo er fötlun skilgreind og í lokin 

verður fjallað um mismunandi sjónarhorn á fötlun; læknisfræðilega líkanið, breska félagslega 

líkanið og norræna tengslalíkanið. Þá verður gerð grein fyrir valdeflingu og 

sjálfsákvörðunarrétti. Að lokum verður fjallað um kerfiskenninguna og niðurstöður úr 

erlendum og íslenskum rannsóknum á tengdu efni. 

  Víðast hvar í Evrópu hér á árum áður kom það í hlut ættingja að taka ábyrgð á fötluðu  

fólki, sem ekki gat séð um sig sjálft (Margrét Margeirsdóttir, 2001). Fatlað fólk vann fyrir 

iðnbyltinguna og fram að tuttugustu öld, oft við einföld landbúnaðarstörf og bjó yfirleitt hjá 

fjölskyldum sínum eða það bjó á stofnunum og vann þar við ýmis störf en fékk engin laun 

fyrir (Hagner og DiLeo, 1993). Komið var á fót vernduðum vinnustöðum til að sporna því 

mikla atvinnuleysi sem fatlað fólk bjó við en hugmyndafræðin á bak við verndaða vinnustaði 

var sú að mikið fatlað fólk réði ekki við þau störf sem unnin eru á vinnumarkaði án þjálfunar 

og stuðnings og var það því hlutverk verndaðra vinnustaða að þjálfa fólk og undirbúa það 

fyrir vinnumarkaðinn. Það sýndi sig svo síðar að sú þjálfun sem fatlað fólk fékk á vernduðum 

vinnustöðum var ekki að skila sér eins og til var ætlast út á vinnumarkaðinn (Parent, Cone, 

Turner og Wehman, 1998). 

2.1  Þróun hugmyndafræði um eðlilegt líf og frekari þátttöku 

Hugmyndir um eðlilegt líf og þátttöku í samfélaginu má finna í dönskum lögum frá árinu 

1959. Hugmyndafræðin kemur frá dananum Bank Mikkelsen en hann barðist fyrir réttindum 

þroskahamlaðra, að þeir fengju tækifæri til jafns við ófatlaða til að lifa sem eðlilegustu lífi. 

Fatlaðir einstaklingar bjuggu á stofnunum á þessum tíma og gengu hugmyndir hans út á það 

að fatlaðir fengju að lifa sem eðlilegustu lífi og hægt væri inni á stofnunum (Margrét 

Margeirsdóttir, 2001). 

Svíinn Bengt Nirje útfærði hugmyndir Mikkelsen á sjöunda áratugnum, hugmyndir 

hans gengu út á það að allt fatlað fólk byggi við sömu skilyrði og ófatlaðir og að 

þroskahamlaðir fengju að lifa sem eðlilegustu lífi. Með því átti hann við að fólk með 

þroskahömlun hefði eðlilegan dagshrynjanda, sem er að vakna, klæða sig og fara út að taka 

þátt í því sem í boði er. Hann lagði áherslu á að hugmyndir hans ættu við í almennri þjónustu 

úti í samfélaginu en ekki í stofnanaþjónustu. Hann mótmælti aðskilnaði fatlaðra og ófatlaðra 

í samfélaginu og lagði áherslu á að fatlað fólk fengi tækifæri til að lifa sem eðlilegustu lífi 

daglega úti í samfélaginu. Samkvæmt Nirje átti fatlað fólk rétt á að upplifa bernskuna, 

unglingsárin og fullorðinsárin á sama hátt og aðrir. Hann sagði jafnframt að almenn 

mannréttindi fælust í því að eiga eigið heimili, hafa möguleika til að mennta sig, stunda 

atvinnu og sinna áhugamálum sínum. Þetta ætti einnig að eiga við um fatlað fólk (Nirje, 

1980).  

Hugmyndin um eðlilegt líf og samfélagsþátttöku varð þekkt víðar í heiminum og voru 

það fræðimennirnir Wolf Wolfensberger og Robert B. Kugel (1970) sem fjölluðu fyrst um 

hana í Bandaríkjunum. Wolfensberger útfærði norrænu hugmyndirnar en endurskilgreindi 

þær út frá hefðum félagsvísinda. Með tímanum voru hans kenningar orðnar svo ólíkar 

norrænu kenningunum um normaliseringu að hann breytti nafninu á sinni útfærslu í 

gildisaukandi félagslegt hlutverk (e. social role valorization). Kenningar Wolfensberger náðu 

til allra sem lifðu við einhvers konar fötlun, ólíkt norrænu kenningunum sem náðu bara til 

fólks með þroskahamlanir. Wolfensberger sagði fötlun vera frávik sem leiddi til stimplunar og 

samfélagslegrar höfnunar. Sjálfsmat einstaklings minnkar þegar hann er vanmetinn í 

samfélaginu. Hætta er á því að fatlað fólk fari að sjá sjálft sig með augum samfélagsins, að 

það sé minna virði en aðrir einstaklingar. Til að fatlað fólk geti tekið fullan þátt í samfélaginu 

taldi Wolfensberger að fara þyrfti jákvæðar leiðir innan samfélagsins. Fela þyrfti fötluðu fólki 

mikilvæg og velmetin félagsleg hlutverk. Auk þess lagði hann mikla áherslu á að fatlað fólk 

fengi góða atvinnu á vinnumarkaði og fengi full laun fyrir vinnu sína. Með þessu væri hægt að 

breyta viðhorfi samfélagsins til fatlaðra og einstaklingsins til sjálfs síns (Wolfensberger, 

1980). Þegar Nirje og Wolfensberger komu fram með sínar hugmyndir um þátttöku fatlaðs 

fólks í samfélaginu vöknuðu upp hinar ýmsu spurningar um verndaða vinnustaði. Fatlað fólk 

varð félagslega einangrað við vinnu á vernduðum vinnustöðum, þetta var ekki í samræmi við 

hugmyndafræðina og var harðlega gagnrýnt. Þess var krafist að réttur fatlaðra til að starfa á 

vinnumarkaði yrði virtur og notast ætti við almenn úrræði en ekki sérúrræði í atvinnumálum 

fatlaðra ( Murphy & félagar, 2002). 

2.2  Ólík sjónarhorn 

Fötlun hefur verið skilgreind með hinum ýmsu líkönum, hér verður fjallað um þrjú helstu 

sjónarhornin. Fyrst verður gerð grein fyrir læknisfræðilega sjónarhorninu og þar á eftir koma 

breska félagslega líkanið og norræna tengslalíkanið. Í lokin verður svo gerð grein fyrir 

valdeflingu og sjálfsákvörðunarrétti.  

2.2.1 Læknisfræðilega líkanið 

Læknisfræðilegur skilningur á fötlun hefur verið ríkjandi frá upphafi og má rekja til upphafs 

læknavísinda. Samkvæmt læknisfræðilegu sjónarhorni er fötlun andstæða við heilbrigði 

(Parsons, 1951).  

Með líkaninu er litið á fötlun sem afleiðingu af skerðingu á líkama en ekki miðað við 

þarfir hins fatlaða einstaklings. Líf hins fatlaða er í höndum sérfræðinga sem beita hinum 

ýmsu meðferðum inni á sjúkrahúsum til þess að finna orsök fyrir örorku hins fatlaða 

einstaklings. Litið er á vandamál hins fatlaða sem galla eða afbrigðilegheit sem þarf að breyta 

eða laga (Forham, 2009). Sérfræðingar og læknar taka einnig ákvarðanir um það hvað gert 

verður og hvaða stuðning fatlað fólk fær. Þeir taka þátt í að ákveða hvort einstaklingur geti 

unnið og hvar hann eigi að vinna og búa. Þá fá sérfræðingar að taka ákvarðanir um það hvort 

fatlað fólk fái að fæðast í þennan heim eða hvort fatlað fólk fái að eignast börn (Rannveig 

Traustsdóttir, 2006).  

Margir telja hinn læknisfræðilega skilning endurspeglast í hinu alþjóðlega 

flokkunarkerfi um fötlun sem Alþjóða heilbrigðisstofnunin (WHO) gaf út árið 1980. Þar er 

lögð áhersla á þrjú lykilatriði: 1. Skerðingu (e.impairment), en það er skortur á sálrænni, 

líkamlegri eða líffræðilegri virkni. 2. Fötlun (e.disability) sem er takmörkun eða vanhæfi til að 

framkvæma athafnir miðað við eðlilegt líf og 3. Hömlun (e.handicap) sem vísar til erfiðleika 

einstaklings sökum skerðingar og takmarkaðrar getu til að uppfylla hlutverk sem talið er 

eðlilegt (Rannveig Traustadóttir, 2003). Á Íslandi hefur læknisfræðilegi skilningurinn verið 

ríkjandi, þrátt fyrir gagnrýni á þá nálgun síðastliðin ár. Hinn félagslegi skilningur á fötlun 

hefur ekki náð hingað til lands, nema að mjög litlu leyti vegna vanþekkingar fagfólks 

(Rannveig Traustadótir, 2003). 

2.2.2 Breska félagslega líkanið 

Af félagslegum sjónarhornum á fötlun er breska félagslega líkanið hvað þekktast og hefur 

fengið mestu gagnrýnina. Hugmyndin um líkanið kemur upprunalega frá samtökum fatlaðra í 

Bretlandi sem kölluðu sig Union of the Physically Impaired Against Segreation (UPIAS). Árið 

1976 gáfu samtökin frá sér yfirlýsingu um að fólk með fatlanir af einhverju tagi væri fatlað af 

samfélaginu. Yfirlýsingin beinir sjónum sínum að því ójafnvægi sem er ríkjandi milli fatlaðra 

og ófatlaðra. Töluverður greinarmunur var gerður á skerðingu annars vegar og fötlun hins 

vegar þar sem fötlunin var sköpuð af samfélaginu. Fötlun var skilgreind sem ákveðin 

undirokun/kúgun og hugtakið fötlun stóð fyrir flóknum samfélagslegum hindrunum sem 

aðgreindi þegna sína og mismunaði þeim (Abberley, 2000).  

Félagslegar hindranir eru settar upp af hinum ófatlaða meirihluta í samfélaginu 

(Rannveig Traustadóttir, 2006). Því er ekki litið svo á að fötlun orsakist af erfiðleikum 

einstaklinga heldur er fötlun afleiðing fyrirkomulags sem felur í sér félagslegar og 

samfélagslegar hindranir sem takmarka möguleika hins fatlaða einstaklings í samfélaginu. 

Fólk er því fatlað af umhverfi sínu, ekki af eigin skerðingu (Thomas, 1999).  

2.2.3  Norræna tengslalíkanið 

Árið 1960 komu fram á sjónarsviðið norræn hugtök sem eru sambærileg þeim hugmyndum 

sem við höfum um fötlun í dag. Á Íslandi hefur helst verið stuðst við læknisfræðilegar 

skilgreiningar á því hvað fötlun sé en skilgreiningin á fötlun, samkvæmt íslenskum lögum um 

málefni fatlaðra, er sá sem þarf á sérstökum stuðningi að halda og er átt við þroskahamlanir, 

geðfatlanir, hreyfihamlanir, sjón- og heyrnaskerðingar sem og langvarandi veikindi og slys 

(Mannréttindaskrifstofa Íslands e.d.). Þessi nýju hugtök áttu að leysa af hólmi neikvæðar og 

niðurlægjandi merkingar um fatlað fólk. Einn helsti fræðimaður Norðmanna, Jan Tøssebro 

(2004), talar um áherslur á tengsl fatlaðra við umhverfi sitt. Hann segir að þó svo að 

mismunandi þróun á hugmyndum um fötlun viðgangist á Norðurlöndum, eigi löndin það 

sameiginlegt að hægt sé að tala um þessa sérstöku nálgun sem hann nefnir norræna 

tengslalíkanið. Hann talar um þrjú meginatriði þegar kemur að skilningi á fötlun. Í fyrsta lagi 

er litið svo á að fötlun sé misræmi milli einstaklings og umhverfis, það sé vegna þess að 

umhverfið geri ekki ráð fyrir margbreytilegum einstaklingum og aðstæðum þeirra (Rannveig 

Traustadóttir, 2006). Í öðru lagi er talað um fötlun sem aðstæðubundna og er átt við að það 

velti á þeim aðstæðum sem fatlað fólk býr við hvort skerðingin leiði til fötlunar. Því þarf 

fötlun ekki alltaf að vera til staðar ef umhverfið leiðir ekki til þess. Sem dæmi um þetta má 

nefna að blindir eru ekki fatlaðir þegar þeir tala í síma. Í þriðja lagi segir Tøssebro að fötlun sé 

afstæð. Hér á hann við að skilningurinn á fötlun, sama hvort hún sé líkamleg eða andleg, sé 

tilviljunarkennd og oft félagslega ákvörðuð. (Tøssebro, 2004).  

Tøssebro segir að hugmyndin um fötlun sé af pólitískum toga á Norðurlöndunum og 

að oft standist ekki það sem sagt er og það sem framkvæmt er. Hann segir einnig að þegar 

réttindi fatlaðra séu rædd, sé talað um réttindi þeirra út frá læknisfræðilegu sjónarhorni en 

ekki félagslegu (Rannveig Traustadóttir, 2006). 

2.3  Sjálfsákvörðunarréttur og Valdefling. 

Sjálfsákvörðunarréttur gerir einstaklingum mögulegt að velja og taka sjálfstæðar ákvarðanir 

um eigin lífsgæði. Samkvæmt Williams og Shoultz (1982) er sjálfsákvörðunarréttur það að þú 

ákveðir hvað þú viljir í eigin lífi og látir verða af því sem ákveðið er og standir fyrir rétti þínum 

sem fullgildur einstaklingur (Goodley. D, 2006).  

Valdefling (e. empowerment) er hugak sem mikið hefur verið notað í 

mannréttindabaráttu fatlaðra, engin ein skilgreining er til á hugtakinu og engin einn 

höfundur stendur að baki því. Lítið hefur verið skrifað um valdeflingu á Íslandi en hún er 

þekkt hér á landi í tengslum við réttindabaráttu kvenna og fatlaðra (Hanna Björg 

Sigurjónsdóttir, 2006). Svo hægt sé að skilgreina valdeflingu er nauðsynlegt að skilgreina 

vald. Skilgreining Max Weber á valdi er sú að það sé geta einstaklings til að greina frá vilja 

sínum (Tew, 2006). Vald, samkvæmt Guðna Th. Jóhannessyni (2004), er skilgreint sem 

yfirhugtak í sögu mannkynsins og skiptir miklu máli í samskiptum einstaklinga. Vald getur 

verið máttur, forræði eða yfirráð ( Guðni Th. Jóhannesson, 2004). 

Valdefling er hugtak sem er mikilvægt í réttindabaráttu fatlaðra og er oft lýst sem 

ferli til að hjálpa fólki að ná stjórn á eigin lífi. Hugtakið snýst um lífsgæði, mannréttindi, 

borgaraleg réttindi og grundvallarbreytingar á viðhorfum og uppbyggingu stoðþjónustu 

(Hanna Björg Sigurjónsdóttir, 2006). Valdefling á líka við um vald fagfólks og þjónustukerfa 

sem snúa að fólki með fatlanir (Dowson, 2002).  

Valdefling er félagslegt ferli sem felst í því að styrkja getu einstaklinga til 

framkvæmda í eigin lífi. Einstaklingar eiga að hafa greiðan aðgang að þekkingu sem veitir 

þeim möguleika á að hafa áhrif á sitt samfélag og vinna sjálft að þeim verkefnum sem þeir 

telja sér mikilvæg. Þannig hafa einstaklingar stjórn á sínu eigin lífi, með því að finna lausnir á 

vanda sínum sjálfir (Jönsson, 2010). Félagsráðgjafar notast mikið við valdeflingu í starfi sínu 

og ná góðri nálgun á skjólstæðinga sína með því að notast við aðferðina. Valdefling hentar 

einstaklingum misvel og ber félagsráðgjöfum að virða ákvarðanir og rétt skjólstæðinga sinna 

(Van Dorn & félagar, 2010).  

Valdefling snýst um það að fatlaðir einstaklingar fái að njóta lífsgæða, mannréttinda 

og borgaralegra réttinda og að uppbygging verði i stoðþjónustu fyrir fatlað fólk en með því er 

átt við að hlustað sé á fatlað fólk, að það hafi ákveðið vald til að koma sínum skoðunum á 

framfæri og taka ákvarðanir um eigið líf, þó að það henti ekki þjónustuveitanda. Valdefling 

stuðlar einnig að sjálfstæði fatlaðra og eru meiri líkur á að einstaklingur þrói með sér 

jákvæða sjálfsmynd þegar valdefling er notuð í þjónustunni. Með valdeflingu fær hinn fatlaði 

einstaklingur styrk til að velja og vald til að taka ýmsar ákvarðanir í eigin lífi, til dæmis um 

það hvar hann vilji vinna. Í starfi félagsráðgjafa að atvinnumálum fatlaðra er gott að hafa í 

huga að ekki er hægt að valdefla einstaklinga, því valdefling er innra starf og einungis 

einstaklingurinn sjálfur getur valdeflt sig ( Hanna Björg Sigurjónsdóttir, 2006). 

2.4 Kerfiskenningin 

Félagsráðgjafar vinna eftir ákveðnum kenningum innan fagsins til þess að geta aðstoðað 

skjólstæðinga sína (Bloom, Wood og Chambon, 1991).  

Kerfiskenningin (e.general system theory) er ein kenninga í félagsráðgjöf en 

upphafsmaður hennar var líffræðingurinn og heimspekingurinn Ludwig von Bertalanffy 

(1901-1972) ( Drack, M. & félagar 2007). Kenning von Bertalanffy gekk út á það að allt 

tilheyrði ákveðnum kerfum. Hann skoðaði hegðun út frá umhverfisáhrifum og einblíndi þá 

helst á þrjá flokka, sem voru tegund, fjöldi og tengsl (Payne, 2005). Hugmyndir Bertalanffy 

voru síðar útfærðar fyrir félagslega kerfið en þannig er hægt að greina vandamál einstaklings 

út frá ákveðnum kerfum í umhverfi hans. Þessi kerfi geta verið til dæmis fjölskyldan, skólinn 

og vinnan.  Með innleiðslu kerfakenningarinnar í félagsráðgjöf fóru stofnanir að vinna saman 

að félagslegum málum og sumar sameinuðust í stærri stofnun, sem gefur ennþá betri sýn yfir 

málin (Payne, 2005). Þetta er ekki ólíkt því hvernig félagsþjónustur á Íslandi starfa. Með 

þessu kerfi verður heildarsýn yfir málin betri en heildarsýn er eitt af lykilatriðum í 

félagsráðgjöf (Félagsráðgjafafélag Íslands, e.d.). Talið er að félagsráðgjafar geti ekki lagt mat 

á aðstæður notenda sinna nema gera sér grein fyrir þeim kerfum í umhverfinu sem hafa áhrif 

á líf þeirra (Healy, 2005). Í dag notast félagsráðgjafar við þá aðferðafræði að skoða 

heildarmynd af lífi einstaklinga, skoða hvað hefur góð áhrif og hvað hefur slæm áhrif á þá 

fötlun sem einstaklingur hefur (Farley, Smith og Boyle, 2009). 

3  Réttindi fatlaðra til atvinnu 

Auka þarf atvinnumöguleika fatlaðra á vinnumarkaði og til þess þarf viðhorfið í samfélaginu 

að breytast. Auka þarf þekkingu almennings á málefnum fatlaðra en þannig má auka 

möguleika fatlaðra einstaklinga á árangursríkan hátt (Brynhildur G. Flovenz, 2004). Í þessum 

kafla verður fjallað um mikilvægi atvinnu fyrir fatlað fólk og alþjóðarétt fatlaðra til atvinnu.  

3.1  Mikilvægi atvinnu fyrir fatlað fólk 

Margt fatlað fólk er án atvinnu í langan tíma. Þetta er mikið áhyggjuefni og er markmið 

stjórnvalda að finna leiðir til að auka hlutfall fatlaðra á vinnumarkaði (Grant, J, 2008). 

Þátttaka í starfi er mikilvæg í lífi allra hvað snertir fjárhagslegt öryggi, félagsleg samskipti, 

félagslega stöðu, daglegar venjur og einnig hefur það ákveðna þýðingu í lífnu að hafa vinnu. 

Þarna eru fatlaðir engin undantekning. Margir halda að fatlaðir vilji ekki vinna, en mjög 

margir fatlaðir einstaklingar eru bæði tilbúnir, viljugir og hæfir til að vinna. Fatlaðir 

einstaklingar eru í minnihuta á vinnumarkaði þrátt fyrir stefnur og áætlanir um að auka 

þátttöku þeirra. Launuð vinna er lykillinn að því að bæta félagslega hæfni og draga úr fátækt 

fatlaðs fólks. Flestar rannsóknir sem gerðar hafa verið um atvinnumál fatlaðra hafa verið 

framkvæmdar á fullorðnu fólki og minna verið hugað að yngra fólki á vinnumarkaði. Þær 

niðurstöður sem komið hafa út úr rannsóknum á atvinnumálum fatlaðra á að nýta fyrir yngra 

fólk, veita því stuðning og finna þær leiðir sem að lokum leiða til aukinnar atvinnuþátttöku 

svo það hafi möguleika á að lifa innihaldsríkara lífi. Atvinnuþátttaka er mikilvæg vegna þess 

að hún hjálpar fötluðu fólki að finnast það mikilvægt í samfélaginu. Atvinna er einnig ungu 

fötluðu fólki mikilvæg til að viðhalda félagslegri þátttöku og til að þróa sambönd sem stuðla 

að líkamlegri og andlegri vellíðan (Pope, D., Bambra, C., 2005). 

Niðurstöður rannsókna hafa sýnt fram á miklu hærri atvinnuleysistíðni meðal fatlaðra 

en ófatlaðra. Margt fatlað fólk langar til að vinna en getur ekki fundið viðeigandi vinnu og ef 

eða þegar það finnur vinnu sem því líkar getur verið barátta að halda starfinu. Það er ljóst að 

viðhorfi atvinnurekenda má að hluta til kenna um þessa háu atvinnuleysistíðni meðal 

fatlaðra. Komið hefur fram með rannsóknum að atvinnurekendur vilji oft á tíðum ráða fatlað 

fólk til vinnu en hafi ekki gert það vegna þess að þeir haldi að það sé óhæft vegna fötlunar 

sinnar. Einnig hefur komið fram að atvinnurekendur hafi viljað ráða fatlað fólk til vinnu en þá 

hafi það ekki verið hægt. Það þarf að vera brú á milli fatlaðra í atvinnuleit og atvinnurekenda 

(Gilbride, D., Coughlin, J., Mitus, J., Scott, V., 2007). 

3.2  Alþjóðaréttur 

Öll erum við fædd frjáls og jöfn öðrum einstaklingum hvað varðar virðingu og réttindi. 

Mannréttindayfirlýsing Sameinuðu þjóðanna var samþykkt á allsherjarþingi í desember árið 

1948 og segir til um mannréttindi sem allir eiga jafnan rétt til án tillits til kynþáttar, 

litarháttar, kynferðis, uppruna og fleira. Í sáttmálanum segir, samkvæmt 23. grein að allir eigi 

rétt á að velja sér atvinnu og fá sömu laun fyrir. Allir sem stunda vinnu skuli fá sanngjörn laun 

fyrir vinnu sína til að tryggja sér og fjölskyldum sínum mannsæmandi lífskjör. Einnig hafi allir 

rétt á að ganga í stéttarfélög til verndar hagsmunum sínum (Mannréttindaskrifstofa Íslands, 

e.d.a.). 

Í Félagsmálasáttmála Evrópu (e. The European social charter) er einnig fjallað um réttindi 

til atvinnu og í 1. grein segir: Að svo hægt sé að tryggja að réttur til atvinnu sé nýttur séu 

samningsaðilar skuldbundnir til að viðurkenna markmið sín. Skylda þeirra sé að koma á eins 

öruggri atvinnu og hægt er. Vernda skuli rétt verkafólks til þess að sjá fyrir sér í starfi sem 

það hefur valið sér sjálft. Koma skuli á vinnumiðlun og skuli hún vera ókeypis fyrir allt 

verkafólk og stuðla að viðeigandi þjálfun og starfsendurhæfingu. Í 15. grein sáttmálans segir: 

Svo hægt sé að tryggja fötluðum einstaklingum rétt á námi, atvinnu og endurhæfingu skulu 

samningsaðilar skapa rétta aðstöðu til þjálfunar og koma á fót sérhæfðum stofnunum bæði 

hjá því opinbera og einkaaðilum. Einnig skulu gerðar nauðsynlegar ráðstafanir til að útvega 

fötluðum einstaklingum atvinnu með sérhæfðri þjónustu með möguleika á verndaðri vinnu 

með það að markmiði að hvetja vinnuveitendur til að ráða fatlaða einstaklinga í vinnu 

(Mannréttindaskrifstofa Íslands, e.d.b.). 

3.3  Lög um málefni fatlaðra og þróun þeirra 

Lög um málefni fatlaðs fólks nr. 59/1992 tóku gildi 1. september árið 1992. Markmið laganna 

er að tryggja fötluðu fólki jafnrétti og sambærileg lífskjör á við aðra þegna samfélagsins. Í XII 

kafla laganna um atvinnumál segir að Vinnumálastofnun sinni vinnumarkaðsaðgerðum fyrir 

fatlað fólk samkvæmt lögum um vinnumarkaðsaðgerðir. Fötluðu fólki skuli veitt aðstoð á 

vinnumarkaði ef þess gerist þörf, það skuli gert með sérstakri liðveislu á vinnustað. Í lögunum 

segir jafnframt að fötluðu fólki skuli standa til boða verndaður vinnustaður á vinnumarkaði, 

vernduð vinna feli í sér störf sem skipulögð eru með tilliti til fötlunar. Verndaðir vinnustaðir 

skuli veita fötluðu fólki launaða starfsþjálfun svo það geti starfað á almennum vinnumarkaði, 

sem skal veita fötluðu fólki föst, launuð störf. Í 32. grein laga segir: 

 „ Að fatlað fólk skal eiga forgang að atvinnu hjá ríki og sveitarfélagi ef hæfni þess til 

starfsins er meiri eða jöfn hæfni annarra sem sækja um starfið “ (Lög um málefni fatlaðs 

fólks 59/1992). 

Markmið laganna er að tryggja fötluðu fólki jafnrétti og sambærileg lífskjör á við aðra og 

skapa þeim skilyrði til þess að lifa eðlilegu lífi. Við framkvæmd laganna er tekið mið af þeim 

alþjóðlegu skuldbindingum sem íslensk stjórnvöld hafa gengist undir, einkum samningi 

Sameinuðu þjóðanna um réttindi fatlaðs fólks (Lög um málefni fatlaðs fólks nr. 59/1992). 

Til ársins 1936 er ekki til nein sérstök löggjöf um málefni fatlaðs fólks, úrræði fyrir fatlaða 

tilheyrðu á þessum tíma almennri löggjöf um framfærslu fátækra. Fyrstu 

lagaheimildirnar sem til eru á Íslandi um málaflokk fatlaðra voru samþykktar á alþingi 

1936 í lögum um fávitahæli (Lög um fávitahæli, 1936). 

Lög Jónsbókar voru við lýði fram til 1782. Á seinni hluta 18. aldar kom í ljós að heildarlöggjöf 

væri nauðsynleg fyrir fátæka, sjúka og fatlaða. Það var ekki fyrr en 1834 sem heildarlöggjöf 

var sett um fátækrareglugerð. Árið 1907 voru síðan á ný sett lög um sama málefni (Margrét 

Margeirsdóttir, 2001).  

Margar breytingar hafa verið gerðar síðan Kristján X samþykkti fyrstu lögin um málefni 

fatlaðra. Þróun löggjafarvaldsins að lögum um máefni fatlaðra, eins og við þekkjum þau í dag 

var hægfara. Árið 1979 voru lög um aðstoð við þroskahefta, nr. 47/1979 samþykkt. Þau voru 

mjög afmörkuð og náðu einungis til ákveðinna hópa fatlaðs fólks, eða einungis til 

einstaklinga með þroskahamlanir. Markmið laga nr. 47/1979 var að tryggja þroskaheftum 

jafnrétti á við aðra og skapa þeim skilyrði til að lifa sem eðlilegustu lífi (Lög um aðstoð við 

þroskahefta 1979). Upp úr 1983 voru lög um málefni fatlaðra nr. 43/1983 samþykkt sem 

fyrstu alhliða lög um málefni fatlaðs fólks. Löggjöfin náði yfir breiðan hóp fatlaðra 

einstaklinga, bæði andlega og líkamlega fatlaðra (Margrét Margeirsdóttir, 2001). 

3.4  Lög um vinnumarkaðsaðgerðir nr. 55/2006 

Stjórnvöld lögðu áherslu á að auka möguleika fatlaðs fólks til að starfa á vinnumarkaði 

og auðvelda ráðningar. Stjórnvöld bjóða því fyrirtækjum að ráða fatlað fólk í vinnu og 

endurgreiða þeim hluta af launum og öðrum tengdum gjöldum. 

Tryggingastofnun ríkisins er heimilt að semja við atvinnurekendur á almennum 

vinnumarkaði um að ráða fatlað fólk til starfa sem nýtur örorkulífeyris, örorkustyrks, 

endurhæfingarlífeyris eða slysaörorkubóta undir 50%. Vinnusamningur skal gerður til 

ákveðins tíma og skal kveðið á um þriggja mánaða reynslutíma og hlutfall endurgreiðslu 

launa skal aldrei vera hærra en 75%. Í vinnusamningi skal koma fram sá vinnustaður sem 

hinn fatlaði starfar hjá og starfslýsing á starfi hans. Í vinnusamningi skal gerð grein fyrir 

launum og kjörum. Vinnusamningur skal vera uppsegjanlegur af beggja hálfu og 

uppsagnir fara fram í samræmi við almenna kjarasamninga í þeirri starfsgrein sem við á. 

Tryggingastofnun endurgreiðir svo atvinnurekanda mánaðarlegt hlutfall af launum 

starfsmanns sbr. 3.gr. gegn afriti af launaseðli (Lög um vinnumarkaðsaðgerðir nr. 

55/2006). 

3.5  Flutningur málefna fatlaðra frá ríki til sveitarfélaga 

Í lok árs 2010 samþykkti Alþingi frumvarp til breytinga á lögum um málefni fatlaðra um 

flutning frá ríki til sveitarfélaga 1. janúar 2011. Samþykktar voru einnig breytingar á heiti 

laganna og heita þau nú lög um málefni fatlaðs fólks. Sveitarfélög bera nú ábyrgð á þjónustu 

og skipulagi hvað varðar fatlaða sem og gæðum og kostnaði þjónustunnar. Velferðarráðherra 

fer með umsjón málefna fatlaðra og ber ábyrgð á opinberri stefnmótun málaflokksins sem 

gerð er í samvinnu við Samband íslenskra sveitarfélaga. Markmiðið með yfirfærslunni var að 

stuðla að samþættingu nærþjónustu við íbúa og efla félagsþjónustu sveitarfélaga. Einnig er 

markmiðið að styrkja sveitarstjórnarstigið og einfalda verkaskiptingu ríkis og sveitarfélaga 

(Velferðarráðuneytið, e.d.). Á ráðstefnu sem haldin var um velferð og fagmennsku í ágúst 

árið 2011 flutti Jan Tøssebro fyrirlestur þar sem hann sagði frá þróun þjónustu við fatlaða 

eftir að hún færðist frá ríki til sveitarfélaga í Noregi. Þar var markmiðið það sama og á Íslandi, 

þ.e. að dreifa valdinu. Mikill áhugi stjórnmálamanna og almennings var á málaflokknum á 

meðan flutningurinn stóð yfir, svo þegar þjónustan við fatlaða var komin vel á veg minnkaði 

áhuginn á málaflokknum. Við það tapaðist margt af því sem búið var að byggja upp og tók 

langan tíma og þjónustan fór aftur um nokkur ár. Sem dæmi má nefna að sambýli stækkuðu, 

dagþjónustan gat tekið við færra fólki og fleiri störf buðust fötluðu fólki á vernduðum 

vinnustöðum. Ríkið ber ábyrgð á málaflokknum þó hann hafi verið fluttur yfir til 

sveitarfélaga, Tøssebro sagði Íslendinga getað lært mikið af mistökum Norðmanna 

(Þroskaþjálfinn, 2012). 

3.6  Framtíðarsýn í þjónustu og atvinnumálum fatlaðra. 

Í framkvæmdaáætlun hvað varðar málefni fatlaðs fólks til ársins 2014 sem samþykkt var á 

alþingi segir að fötluðu fólki verði tryggt jafnrétti og sambærileg kjör á við aðra þegna og því 

sköpuð skilyrði til eðlilegs lífs. Með því megi koma í veg fyrir fátækt og félagslega útilokun. 

Fatlaðir hafi sama rétt og aðrir til að halda mannlegri reisn, njóta sjálfræðis, jafnréttis og 

samstöðu. Með því njóti fatlað fólk góðs af aðgerðum stjórnvalda sem eigi að stuðla að 

jöfnuði eins og í húsnæðis-, mennta- trygginga- og atvinnumálum. Velferðarráðuneytið haldi 

utan um framkvæmdaáætlunina en önnur ráðuneyti eins og sveitarfélög beri ábyrgð á 

einstökum málum. Víðtækt samstarf verði milli notenda, hagsmunaaðila og atvinnulífs svo 

þekking og reynsla nýtist sem best. Alþingi telur að starf á vinnumarkaði stuðli að 

fjárhagslegu sjálfstæði og vinni gegn fátækt. Framtíðarmarkmið er að hafa vinnustaði 

aðgengilega, að þeir styðji við fatlað fólk á vinnumarkaði og auki aðgengi þeirra að 

vinnumarkaði. Markmið stjórnvalda er að 85% fatlaðs fólks á vinnualdri hafi vinnu, 

virkniúrræði eða stundi nám fyrir árslok 2014 (Þingskjal 862, 2011 - 2012). 

Mikilvægt er að fatlað fólk fái tækifæri til að stunda vinnu í samræmi við áhuga 

þess, styrk og hæfileika og að réttur fatlaðra á vinnumarkaði sé sá sami og annarra 

samfélagsþegna. Mikilvægt er að stuðningur við fatlað fólk til atvinnuleitar- og þátttöku, 

sé með sama hætti og hjá öðrum og að á vinnustöðum tilheyri fólk ákveðnum 

félagshópum sem líti á einstaklinginn sem hluta af heildinni (Wehman, Revell og Brooke, 

2003).  

Framtíðarsýn Reykjanesbæjar til ársins 2015 í málefnum fatlaðra segir að lögð verði 

áhersla á að samþætta þjónustu við fatlaða við aðra félagslega þjónustu. Mikilvægt sé að 

fatlað fólk haldi reisn sinni með því að vera viðurkennt í samfélaginu með réttindi sín og 

skyldur. Efla eigi framboð á dagþjónustuúrræðum í samræmi við ólíkar þarfir einstaklinga og 

að mörg tækifæri séu meðal annars í þeim úrræðum sem nú þegar séu til boða, eins og hjá 

Hæfingarstöðinni og Björginni (Reykjanesbær, 2011). 

4  Atvinna með stuðningi 

Í þessum kafla verður fjallað um sögulega þróun atvinnu með stuðningi (AMS) ásamt 

umfjöllun um hugmyndafræðina. Í kjölfarið verður fjallað um starfsemina í Reykjanesbæ og 

þá þjónustuaðila sem bjóða upp á aðstoð við að komast í AMS. Vinnuferlið sem allir 

þjónustunotendur AMS ganga í gegnum verður síðan tekið til umfjöllunar.  

Atvinna með stuðningi er sérstök stuðningsleið og þjónusta sem ætlað er að aðstoða 

einstaklinga með ýmsar fatlanir við að afla sér atvinnu (West, E., Patton, H., 2010). 

Einstaklingar með alvarlegar fatlanir eru yfirleitt útilokaðir frá atvinnu í samfélaginu þrátt 

fyrir að rannsóknir hafi sýnt fram á að þeir hafi bæði getu, vilja og rétt til þess að stunda 

atvinnu í samfélaginu. AMS felur í sér að laga umhverfið og vinnustaði að þörfum hins fatlaða 

einstaklings sem hefur tilskilda færni til að sinna tilteknu starfi (Lloyd G., King, R., 2012) 

AMS er flokkuð sem samkeppnishæf atvinnustarfsemi í atvinnulífinu með þjálfun og 

stuðningi frá reynslumiklum þjálfurum svo lengi sem einstaklingurinn er starfandi. Mikill 

stuðningur er fyrir hendi á meðan starfsþjálfun stendur yfir. Hægt er að fá áframhaldandi 

stuðning eins lengi og þarf. AMS er byggð á þeim forsendum að einstaklingurinn viti að hann 

fái nægjanlegan stuðning sem brúar bilið milli hæfileika hans og þess sem starfið krefst þegar 

hann er ráðinn. Atvinnuþjálfari er aðstoð sem beitt er af ákafa í byrjun en minnkar svo 

þangað til einstaklingurinn getur unnið sitt starf sjálfur (Parent, 2004).  

Fatlað fólk nýtur nú allrar almennrar þjónustu hjá Reykjanesbæ. Samkvæmt lögum 

um málefni fatlaðra er þjónustan alfarið á ábyrgð sveitarfélagsins en það kom til eftir að 

svæðisskrifstofur um málefni fatlaðra voru lagðar niður árið 2010. Reykjanesbær veitir 

fötluðum ungmennum sem stunda nám við Fjölbrautarskóla Suðurnesja möguleika á að nýta 

sér þá þjónustu sem þar er í boði. Á Hæfingarstöðinni eru einnig einstaklingar sem nýta sér 

þau úrræði að námi loknu. Aðrir hafa þann möguleika að halda út á almennan vinnumarkað 

með stuðningi en síðar mun stuðningurinn fjara út (Fjölskyldu og félagssvið Reykjanesbæjar, 

2012).  

Með hæfingu er átt við kerfisbundna og alhliða starfs- og iðjuþjálfun en með henni 

skal stuðla að einstaklingsmiðaðri hæfni til iðkunar og atvinnuþátttöku. Hæfing skal ávallt 

vera tímabundin og ólaunuð (Reglugerð um atvinnumál fatlaðra nr. 376/1996). 

Hlutverk Hæfingarstöðvar er að auka hæfni fatlaðra til starfa og til að taka þátt í daglegu lífi. Í 

hæfingu eru notendur búnir undir að takast á við verkefni utan heimilis sem og störf á 

almennum vinnumarkaði og vernduðum vinnustöðum. Hæfingarstöðin stuðlar einnig að 

vellíðan og ánægju í starfi (Hlutverk, e.d.).  

Þroskahjálp á Suðurnesjum gætir hagsmuna fatlaðra einstaklinga í Reykjanesbæ og 

fjölskyldna þeirra. Þroskahjálpin rak dagvistun fyrir börn að 16 ára aldri frá árinu 1980 til 

2011 þegar sveitarfélögin tóku við reksti málefna fatlaðra. Þroskahjálp hefur starfrækt 

Dósasel sem er verndaður vinnustaður. Þar starfar fólk með fatlanir við endurvinnslu dósa 

(Velferðarráðuneytið, 2011).  

Samkvæmt reglugerð um atvinnumál fatlaðra segir að heimilt sé að koma upp 

vernduðum vinnustöðum til þess að mæta þörfum fatlaðra á vinnumarkaði. Verndaðir 

vinnustaðir geta verið reknir af sveitarfélögum og er ætlað að stunda framleiðslu eða 

þjónustustarfsemi. Markmið verndaðra vinnustaða er skapa fötluðum atvinnutækifæri sem 

gera kröfur um vinnuframlag og að fatlaðir fái laun fyrir vinnu sína og þjálfun við hæfi 

(Reglugerð nr. 376/1996 um atvinnumál fatlaðra). 

4.1  Upphaf og þróun AMS 

Atvinna með stuðningi (e. supported employment) á rætur sínar að rekja til Bandaríkjanna 

árið 1980, en þaðan barst hún til Canada (Vilá, M. Pallisera, M. Fullana, J, 2007) 

 Norðmenn voru síðar meðal þeirra fyrstu sem tóku upp atvinnu með stuðningi í 

Evrópu en þar var mikil þróun á árunum 1970 – 1995 í atvinnumálum fatlaðra. 

Hugmyndafræðin er komin frá Bandaríkjunum en hún þróaðist upphaflega vegna gagnrýni á 

verndaða vinnustaði og miðaði að því að fatlað fólk prófaði sig áfram á vinnumarkaði í hinum 

ýmsu störfum sem væru við þeirra hæfi (Weston, 2002).  

Markmið AMS er að fatlað fólk taki fullan þátt í atvinnulífinu og finni atvinnu við sitt 

hæfi. AMS er einstaklingsbundin þjónusta og þarf að gæta þess að starf og stuðningur passi 

vel saman en einstaklingnum er síðan veittur stuðningur eins lengi og þarf 

(Vinnumálastofnun, e.d). 

Íslendingar sækja sína þekkingu á AMS til Noregs. Árið 1992 var sett á laggirnar 

tilraunaverkefni í Noregi sem kallaðist vinna með aðstoð (e. Arbeid med Bistand) og var 

það byggt á hugmyndafræði AMS. Þetta verkefni gekk út á að skapa fleiri tækifæri fyrir 

fólk með fatlanir til að sækja um atvinnu á almennum vinnumarkaði. Einstaklingar með 

fötlun voru frekar hvattir til þess að sækjast eftir 100% launum en bótum. Verkefnið byggðist 

einnig á að fötluðum einstaklingum yrði veittur stuðningur við hæfi og eftir getu. Atvinna 

með stuðningi hér á landi á rætur sínar að rekja til Reykjaness árið 1990 en árið 1996 hófst 

svo sambærileg þjónusta á Akureyri og árið 1999 var tilraunaverkefni til tveggja ára komið á í 

atvinnu með stuðningi (Kristján Valdimarsson, 2003).   

 Í mars 2013 var haldin ráðstefna í náms- og starfsendurhæfingarstöðinni Hringsjá. 

Þar var sagt frá því að Ísland ætti langa sögu starfsendurhæfingar sem rekja mætti til 

berklasjúklinga á Reykjalundi árið 1945. Síðar kom starfsendurhæfing fyrir fatlað fólk, til að 

gera þeim mögulegt að stunda vinnu á vinnumarkaði. Stofnuð var starfsþjálfun árið 1984 

sem var skilgreind sem tímabundið starfsþjálfunarúrræði en ekki langtímavinnustaður fyrir 

fatlað fólk. Eftir ákveðinn tíma í starfsendurhæfingu var atvinnuleit hafin og einstaklingum 

síðan veittur stuðningur og eftirfylgni í nýjum störfum. Það var svo svæðisskrifstofa 

Reykjaness sem tók yfir þennan hluta starfseminnar. Þetta upphaf og þróun á atvinnuleit og 

eftirfylgni varð síðan fyrirmynd að AMS. Í dag standa atvinnuleit og eftirfylgni samkvæmt 

aðferðum og hugmyndafræði AMS til boða í flestum stærri sveitarfélögum. Í Reykjanesbæ er 

það Vinnumálastofnun sem sér um AMS (Kristján Valdimarsson, 2013). 

4.2   Þjónustuaðilar AMS í Reykjanesbæ 

Atvinna með stuðningi er á vegum Vinnumálastofnunar í Reykjanesbæ sem starfar 

samkvæmt lögum nr. 55/2006 um vinnumarkaðsgerðir og lögum nr. 54/2006 um 

atvinnuleysistryggingar (Vinnumálastofnun, e.d.a.).  

Vinnumálastofnun rekur 8 þjónustuskrifstofur á landinu auk þriggja smærri útibúa þar 

sem öll almenn þjónusta er veitt við þann sem leitar að atvinnu. Í Reykjanesbæ er einn 

starfsmaður sem sér um atvinnu með stuðningi (Vinnumálastofnun, e.d.b.).  

Í vinnu- og þjálfunarstöðvum fyrir fatlað fólk hefur fjárskortur verið viðvarandi í 

nokkurn tíma. Ástæða þess er að stór hluti atvinnumála fatlaðra var fluttur frá ríki til 

sveitarfélaga en það reyndist of stór biti fyrir sveitarfélögin. Staða fatlaðra mun versna ef 

ekkert verður að gert. Fjölbreytt úrræði þurfa að vera í boði, svo sem breytingar í fjármálum 

enþar sem minnstum fjármunum varið í þá sem mestan stuðning þurfa. Mikil reynsla og 

mannauður liggur hjá þeim aðilum sem vinna að starfsendurhæfingu sem þarf að nýta betur 

með samvinnu og samstarfi. Slíkt myndi skapa grundvöll fyrir nýtingu fjármuna, mannauðs 

og þekkingar og niðurstaðan yrði betri árangur. Það er ekki ásættanlegt að hjá AMS á 

höfuðborgarsvæðinu og Reykjanesi séu aðeins 8 starfsmenn í 7 stöðugildum sem eiga að 

finna atvinnu og veita fötluðu fólki stuðning í störfum sínum á vinnumarkaði. Þessir 8 

einstaklingar sinna 390 fötluðum einstaklingum og af þeim eru 270 í atvinnu sem dreifð er 

um svæðið (Kristján Valdimarsson, 2013).  

Atvinnuleysi hefur verið áberandi á Suðurnesjum í gegnum árin, en dregið hefur þó úr 

því samkvæmt áfangaskýrslu samstarfshóps á Suðurnesjum. Í skýrslu sem kom út árið 2011 

mældist atvinnuleysi mest á Suðurnesjum eða 14,5%. Í nýrri skýrslu sem kom út árið 2013 

kom í ljós að atvinnuleysi hafði minnkað og stóð í 5,4%. Þetta má meðal annars rekja til þess 

að bótatímabilið var fært niður um þrjú ár. En þess má geta að 32% þeirra sem eru á 

atvinnuleysisskrá eru 30 ára og yngri. Þeim þarf að finna viðeigandi úrræði því þó að hlutfall 

þeirra hafi minnkað um 5% á milli ára er þetta ekki góð staða og mikilvægt er að þessum hópi 

sé haldið við (Velferðarráðuneytið, 2013). 

Suðurnes er samheiti yfir sveitarfélögin fimm sem staðsett eru á Reykjanesskaga: 

Reykjanesbæ, Grindavík, Voga, Sandgerði og Garð (Byggðastofnun, 1986). Fjöldi íbúa á 

Suðurnesjum var 21.560 þann 1.janúar 2014 og þar af voru 14.231 íbúar í Reykanesbæ 

(Hagstofa Íslands). 

4.3   Vinnuferlið 

í 29. gr. laga nr. 59/1992 um málefni fatlaðra segir að fötluðu fólki skuli veitt sú aðstoð sem 

það þarf til að geta sinnt störfum á vinnumarkaði og skal það gert með sérstakri liðveislu á 

vinnustað. Einnig skal veita fötluðu fólki starfsþjálfun innan fyrirtækja og stofnana, en í þeim 

tilvikum skal gerður sérstakur samningur sem kveður á um þjálfunartímabil og kostnað (Lög 

um málefni fatlaðra nr. 59/1992). 

Einstaklingar sem hyggjast nýta sér atvinnu með stuðningi, þurfa allir að ganga í 

gegnum ákveðið ferli áður en þeir hefja störf á vinnumarkaði. Fyrsta skrefið í vinnuferlinu í 

AMS er undirbúningur sem felst í að kynnast viðkomandi og fá upplýsingar um áhugamál, 

styrk og hæfileika en þetta er kallað einstaklingsmat. Mikilvægt er að greina styrkleika, 

veikleika og þarfir viðkomandi einstaklings til að hægt sé að finna hvaða starf og 

stuðningsaðili henti viðkomandi best. Það eru nokkrar leiðir til að safna þessum upplýsingum 

og mælt er með því að fá slíkar upplýsingar víðsvegar að svo þær verði sem réttastar. Þannig 

er hægt að kynnast viðkomandi einstaklingi mun betur. (Parent, 2004). 

5 Félagsráðgjöf  

Frá upphafi hefur félagsráðgjöf verið svokallað almennt fag, vegna þess að breiddin í faginu 

er bæði veikleiki hennar og styrkur. Félagsráðgjöf snýst um heildarsýn þar sem allir eru 

sérstakir á sinn hátt. Aðstæður einstaklinga eru skoðaðar frá öllum sjónarhornum í samræmi 

við umhverfi hans og aðstæður. Félagsráðgjafar læra í gegnum nám sitt, lög og reglugerðir, 

hvaða aðferðir eru bestar hvert sinn og hvaða úrræði eru í boði eftir þörfum einstaklinga 

(Sigrún Júlíusdóttir, Halldór Sig. Guðmundsson, 2006). 

Í siðareglum félagsráðgjafa segir að félagsráðgjöf sé byggð á sex grunngildum, sem 

eru þjónusta, félagslegt réttlæti, virðing fyrir fjölbreytileikanum og reisn og verðleika hverrar 

manneskju, góð mannleg samskipti, heiðarleiki og hæfni (Kirst-Ashnan & Hull, 2006).  

Markmiðin eru meðal annars að finna lausn á félagslegum og persónulegum 

vandamálum einstaklinga og koma í veg fyrir félagslegt ranglæti (Landlæknisembættið, e.d.). 

5.1   Aðkoma félagsráðgjafa að atvinnumálum fatlaðra 

Hér á landi starfa flestir félagsráðgjafar innan heilbrigðis- og félagsþjónustu sveitarfélaganna 

(Sigrún Júlíusdóttir & Halldór Sig. Guðmundsson, 2006). Hluti af því starfi felst í því að vera 

tengiliður milli stofnana og notenda með það fyrir augum að greiða fyrir lausn mála (Björg 

Karlsdóttir, Ólöf Unnur Sigurðardóttir og Sveinbjörg J. Svavarsdóttir, 2006).  

Í lögum nr. 40/1991 segir að félagsmálanefnd skuli vinna að því að fötluðum, hvort 

heldur sem er af líkamlegum eða andlegum ástæðum, séu tryggð lífskjör og jafnrétti á við 

aðra þjóðfélagsþegna. Jafnframt skuli fötluðum sköpuð skilyrði til að lifa sem eðlilegustu lífi 

miðað við getu hvers og eins. Félagsmálanefnd skuli skipuleggja félagslega heimaþjónustu 

fyrir fatlaða og leitast við að tryggja þeim hentugt íbúðarhúsnæði. Fatlaðir eigi rétt á 

almennri þjónustu og aðstoð samkvæmt lögunum og þeim skuli veitt þjónusta á almennum 

stofnunum, eftir því sem unnt sé og við eigi. Einnig sé félagsmálanefndum heimilt að 

starfrækja atvinnuleit fyrir fatlaða þar sem það á við sbr. lög nr. 59/1992 um málefni fatlaðra 

(Lög um félagsþjónustu sveitarfélaga nr. 40/1991).  

Fjölskyldu- og félagssvið Reykjanesbæjar starfar í umboði fjölskyldu- og 

félagsmálaráðs og barnaverndar. Þar starfa, ásamt framkvæmdastjóra og forstjóra, sjö 

félagsráðgjafar sem sinna verkefnum sem bundin eru í lögum um félagsþjónustu 

sveitarfélaga. Félagsráðgjafar starfandi í félagsþjónustu Reykjanesbæjar starfa eftir lögum 

um málefni fatlaðra 59/1992, en þar segir í 26. og 27. gr. að fatlaðir skuli njóta félagslegrar 

hæfingar og endurhæfingar til þess að auka hæfni þeirra til starfa og þátttöku í daglegu lífi. 

Þeim skulu standa til boða sérstakar hæfingarstöðvar og endurhæfingarstöðvar sem veitt 

geta þroskaþjálfun, iðjuþjálfun og starfsþjálfun (Lög um málefni fatlaðra nr. 59/1992). Einnig 

kveður á um í lögum um félagsþjónustu sveitarfélaga í 44. gr. að samstarf skuli vera milli 

svæðisskrifstofu málefna fatlaðra og félagsþjónustu sveitarfélaga í þjónustu við fatlaða. Í 54. 

gr. laganna segir einnig að félagsmálanefndum sé heimilt að starfrækja atvinnuleit fyrir 

fatlaða þegar það á við (Lög um félagsþjónustu sveitarfélaga nr. 40/1991). 

6  Samantekt og umræða 

Daninn Bank Mikkelsen var upphafsmaður hugmynda um eðlilegt líf en hans hugmyndir 

gengu út á að þroskahamlaðir fengju jöfn tækifæri á við aðra í samfélaginu til þess að lifa 

sem eðlilegustu lífi innan stofnana. Svíinn Bengt Nirje var ekki sammála Mikkelsen og útfærði 

hugmyndir hans en hugmyndir Bengts gengu út á að allt fatlað fólk, ekki einugis 

þroskahamlaðir fengju tækifæri til að lifa sem eðlilegustu lífi úti í samfélaginu en ekki 

einungis innan stofnana og upplifa bernskuna, unglingsárin og fullorðinsárin á sama hátt og 

aðrir. 

Þrjú sjónarhorn hafa verið ríkjandi frá upphafi á hugtakið fötlun: Læknisfræðilega 

sjónarhornið, breska félagslega sjónarhornið og norræna tenglsa líkanið. Læknisfræðilega 

sjónarhornið telur fötlun vera uppsprettu allra erfiðleika og leggur áherslu á að finna 

lækningu og útrýma erfðagöllum. Læknisfræðilega sjónarhornið einblínir mest á fötlunina 

sjálfa en ekki þarfir einstaklinga, líf fatlaðra er þannig í höndum sérfræðinga sem taka 

viðamiklar ákvarðanir í lífi hins fatlaða einstaklings. Þetta sjónarhorn er ríkjandi á Íslandi. 

Breska félagslega líkanið segir fötlun orsakast af flóknum hindrunum í samfélaginu en ekki 

erfiðleikum einstaklingsins sjálfs, fötlun sé afleiðing fyrirkomulags sem felur í sér félagslegar 

og samfélagslegar hindranir sem geri fötluðum erfitt fyrir í samfélaginu.  

Norræna tengslalíkanið kom fyrst fram árið 1960 og er sambærilegt þeim hugtökum 

um fötlun sem við þekkjum í dag. Talað er um þrjú meiginatriði þegar kemur að skilningi á 

fötlun, í fyrsta lagi að fötlun sé misræmi milli einstaklings og umhverfis, að umhverfið geri 

ekki ráð fyrir mismunandi þörfum einstaklinga. Í öðru lagi að fötlun sé aðstæðubundin sem 

þýðir að allt velti á þeim aðstæðum sem sá fatlaði býr við, sem dæmi um þetta má nefna að 

blindir eru ekki fatlaðir þegar þeir tala í símann.  

Sjálfsákvörðunarréttur og valdefling eru hugtök sem mikið eru notuð í 

mannréttindabaráttu fatlaðra. Sjálfsákvörðunarréttur er öllum mönnum mikilvægur og gerir 

einstaklingum mögulegt að taka sjálfstæðar ákvarðanir í lífinu. Valdefling er hugtak sem felur 

í sér að fatlað fólk nái betri stjórn á eigin lífi hvað varðar lífsgæði almennt.  

Mikilvægt er öllum mönnum að stunda atvinnu og eru fatlaðir engin undantekning 

þar á. Það er mikilvægt að fatlaðir hafi atvinnu vegna þess að það styrkir félagslega aðstöðu 

þeirra, fjárhag og sjálfsmynd. Rannsóknir hafa sýnt fram á að fatlað fólk hafi vilja, getu og 

hæfni til þess að vinna á vinnumarkaði eins og þeir sem ekki eru fatlaðir og eiga að fá sömu 

laun fyrir vinnu sína.  

Þróun íslenskrar löggjafar í málefnum fatlaðra hefur verið löng og má rekja allt til 

ársins 1936 en þá voru samþykkt á alþingi lög um fávitahæli. Fram að því var ekki til nein 

sérstök löggjöf um málefni fatlaðs fólks, heldur tilheyrðu fatlaðir löggjöf um framfærslu 

fátækra. Þróun löggjafar í málefnum fatlaðra var mjög hægfara og árið 1979 var löggjöf um 

aðstoð við þroskahefta samþykkt. Það var svo ekki fyrr en árið 1983 sem lög um málefni 

fatlaðra voru samþykkt sem fyrstu alhliða lög um málefni fatlaðs fólks og þá var fötlun fyrst 

skilgreind í lögum. Lögin eins og við þekkjum þau í dag voru samþykkt árið 1992 og er 

markmið þeirra að tryggja fötluðu fólki sambærileg lífskjör og ófatlaðir búa við í samfélaginu.  

Í XII kafla laganna um atvinnumál fatlaðra segir að Vinnumálastofnun sinni 

vinnumarkaðsaðgerðum fyrir fatlaða, en til eru sérstök lög um vinnumarkaðsaðgerðir. Í þeim 

lögum nr. 55/2006 segir að stjórnvöld skuli leggja áherslu á að auka möguleika fatlaðra til 

atvinnu og auðvelda ráðningu þeirra bjóðast stjórnvöld til þess að taka þátt í að borga laun 

hins fatlaða, með því að endurgreiða fyrirtækjum hluta af launum. 

Í framtíðarsýn Reykjanesbæjar til ársins 2015 í málefnum fatlaðra segir að leggja eigi 

áherslu á að samþætta þjónustu við fatlaða við aðra félagslega þjónustu og efla framboð á 

dagþjónustuúrræðum í samræmi við þarfir einstaklinga. Þar segir enn fremur að mörg 

tækifæri séu í þeim úrræðum sem standi fötluðu fólki til boða eins og á Hæfingarstöðinni og í 

Björginni. 

Atvinna með stuðningi er sérstök leið og þjónusta þar sem fatlað fólk er aðstoðað við 

að afla sér vinnu. Hún felur í sér að laða umhverfið og vinnustaði að þörfum hins fatlaða 

einstaklings. Samkvæmt lögum er þjónusta við fatlað fólk á ábyrgð sveitarfélaga og nýtur 

fatlað fólk í Reykjanesbæ allrar almennrar þjónustu í sínu sveitarfélagi, sem dæmi hjá 

Hæfingarstöðinni og geðhjálparmiðstöðinni Björginni. Einnig hefur fatlað fólk möguleika á að 

halda út á vinnumarkað með stuðningi. Markmið með hæfingarstöðvum er að efla hæfni 

fatlaðra til starfa og þátttöku í daglegu lífi. Þar eru notendur búnir undir að takast á við 

verkefni utan heimilis og störf á vinnumarkaði.  

Á Íslandi eru liðnir tveir áratugir síðan AMS var tekin upp það var svæðisskrifstofa 

málefna fatlaðra á Reykjanesi sem var frumkvöðull í þessum efnum.  

Atvinna með stuðningi er á vegum Vinnumálastofnunar. Í Reykjanesbæ er ein skrifstofa á 

vegum Vinnumálastofnunar og starfar þar einn starfsmaður í AMS. Þrátt fyrir framfarir í 

atvinnumálum fatlaðra hafa niðurstöður erlendra rannsókna sýnt fram á að fatlað fólk lifir 

undir fátæktarmörkum og vinnur fyrir lágmarkslaunum eða lægri launum, 40 klukkustundir á 

viku. Í niðurstöðum þessarar rannsóknar kemur einnig fram að kostnaðurinn við atvinnu með 

stuðningi hefur lengi verið áhyggjuefni en mánaðarlegur kostnaður við verndaða vinnustaði 

er þrisvar sinnum minni en kostnaður við vinnu með stuðningi. Niðurstöður úr íslenskri 

rannsókn sem gerð var árið 2010 á atvinnumálum fatlaðs fólks og þátttöku þeirra á 

vinnumarkaði með stuðningi, leiddu í ljós að þátttakendur í rannsókninni voru ánægðir með 

góðan undirbúning starfsmanna AMS við skipulagningu á þjálfun, aðlögun og tengingu 

fatlaðra starfsmanna við stuðningsaðila sína innan vinnustaða. Það hafði mikil áhrif á það 

hversu vel gekk að aðlagast nýjum vinnustað. 

Félagsráðgjafar sem starfa á vegum sveitarfélaga, vinna jafnframt að málefnum 

fatlaðra. Hluti af þeirra starfi felst í því að vera tengiliður milli notenda og stofnana með það 

að markmiði að finna lausn á málum. Í Reykjanesbæ vinna félagsráðgjaa sem koma að 

málefnum fatlaðra náið með vinnumálastofnun, en samningur var gerður árið 2011 á milli 

Reykjanesbæjar og vinnumálastofnunar, sem fól það í sér að Vinnumálastofnun sæji um 

Atvinnu með stuðningi í Reykjanesbæ.  

Fjölskyldu- og félagssvið Reykjanesbæjar starfar í umboði fjölskyldu- og 

félagsmálaráðs og barnaverndar. Þar starfa, ásamt framkvæmdastjóra, sjö félagsráðgjafar 

sem sinna verkefnum sem bundin eru lögum um félagsþjónustu sveitarfélaga. 

Félagsráðgjafar hjá Reykjanesbæ eru í nánu samstarfi við Vinnumálastofnun þegar kemur að 

atvinnu fyrir fatlað fólk, en Reykjanesbær og Vinnumálastofnun gerðu samning árið 2011 um 

að stofnunin sjái um atvinnu með stuðningi fyrir Reykjanesbæ. 

Vinnumálastofnun hefur einn ráðgjafa til að sinna AMS á öllu Suðurnesinu, í dag eru 

37 einstaklingar í starfi á vegum AMS og 34 í atvinnuleit. Þeir sem stunda atvinnu starfa á 

ýmsum sviðum atvinnulífsins eins og í leikskólum, grunnskólum, í flugstöðinni, í fiski, á 

bókasafninu, í verksmiðjum, matvöruverslunum, á heimilum fyrir aldrað fólk, á 

smíðaverkstæðum, á bifvélaverkstæðum, í tónlistarskólanum og íþróttahúsum, í 

matvinnslum, á lager, í ferðamannageiranum og golfskálanum svo dæmi séu nefnd.  

Reykanesbær vinnur eftir settum lögum og reglugerðum og gerir það mjög vel, en lengi má 

gera gott betra og vantar sárlega fleiri atvinnutengd úrræði fyrir fatlað fólk í Reykjanesbæ 

Miðað við þær tölur sem sjást hjá Vinnumálastofnun, það hversu margir eru í atvinnuleit og 

hversu illa það gengur að fá atvinnu fyrir þennan hóp, þarf að bjóða þeim upp á frekari 

dagþjónustuúrræði á meðan atvinnuleit stendur yfir. Í Reykjanesbæ er Hæfingarstöðin eina 

dagþjónustuúrræðið fyrir fjölda fatlaðra einstaklinga, með mismunandi fatlanir, sem 

þjónustar öll Suðurnesin. Þörf er á bættri þjónustu fyrir þennan hóp en skipta þarf 

starfseminni í tvennt, dagdeild og starfsdeild eða jafnvel opna aðra Hæfingarstöð, svo unnið 

sé samkvæmt lögum um atvinnumál fatlaðra og hæfingu þeirra. Þegar svona margir eru 

saman komnir er farið á mis við þá þjónustu sem í boði ætti að vera samkvæmt lögum. Það 

sem Jan Tøssebro sagði á ráðstefnunni sem fjallað var um í ritgerðinni, gæti verið að gerast á 

Íslandi; stjórnvöld eru að sofna á verðinum en sveitarfélögin virðast ekki hafa fjármagn til 

úthlutunar fyrir málaflokkinn sem svo bitnar á lífsgæðum hins fatlaða. Má sem dæmi nefna 

starfsmannamál en ekki er til fjármagn til þess að borga starfsfólki laun á hæfingarstöðvum, 

vernduðum vinnustöðum og sambýlum og ekki er til fjármagn til þess að bæta við starfsfólki. 

Reykjanesbær er ekki undan skilinn hér því hann rekur allar sínar stofnanir undirmannaðar. 

Þetta á ekki að lýðast og getur höfundur ekki séð að lögum sé fylgt eftir hvað þetta varðar. Ef 

ekki er starfsfólk fyrir hendi, til þess að veita stuðning og eftirfylgni, er ekki hægt að halda 

uppi þeirri starfsemi sem lög og reglugerðir segja til um.  



30 

Heimildir 

Abberley, P. (2000). Disability studies today. Cambridge: Polity press.  

  ö g                ö     u    gu            g        ö g                      (       
                                       g        u         g           g   u mu       
(                    g    g                 g  á g ö           g       u  u (        -      
            á                

Brynhildur G. Flovenz. (2004). Réttarstaða fatlaðra. Reykjavík: Háskólaútgáfan. 

Byggðastofnun. (1986).                                        gg       u  

Dowson, S. (2002). Empowerment within services. A comfortable delusion. Í Ramcharan, P., 
Roberts, G., Grant, G., & Borland, J. (ritsjórar), Empowerment in everyday life learning 
disability. London: Jessica Kingsley publishers. 

Drack, M., Apfalter, W., Pouvreau, D. (2007). On the making system theory of life: Paul A 
Weiss and Ludwig von Bertalanffy´s conceptual connection. Chicago: University of 
Chicago. 

Farley, O., Smith, L. L. & Boyle, S.W. (2009). Introduction to social work. Boston: Pearson 
education inc. 

Félagsráðgjafafélag Íslands. (e.d.). Siðareglur íslenskra félagsráðgjafa. Sótt þann 30. apríl 
2014 af http://www.felagsradgjof.is/index.php?option=content&task=view&id=8&I  

Fjölskyldu- og félagssvið Reykjanesbæjar. (2012). Ársskýrsla 2012. Sótt þann 20. desember af 
http://www.reykjanesbaer.is/files/skyrslur/arsskyrsla-ffr-2012.pdf 

Forham, M. (2009). An analysis of disability models and the application of the IFC to obesity. 
Disability and Rehabilitation. Canada: School of rehabilitation science, McMaster 
university. 

Gilbride, D., Coughlin, J., Mitus, J., Scott, V. (2007). The consortium for employment success: 
Collaboration as a strategy to optimize employment outcomes for people with disability. 
Journal of disability. 

Goodley, D. (2000). Self advocacy and people with learning difficulties. Philadelphia: Open 
university press. 

Grant, J. (2008). Paid work – A social role that is empowering more people with an 
intellectual disability and providing employers with dedicated employees. Journal of 
intellectual & developmental disability. 

Guðni Th. Jóhannesson. (2004). Hvað er vald? Sótt þann 1. maí 2014 af 
http://www.mbl.is/greinasafn/grein/819057/ 

http://www.felagsradgjof.is/index.php?option=content&task=view&id=8&I
http://www.reykjanesbaer.is/files/skyrslur/arsskyrsla-ffr-2012.pdf
http://www.mbl.is/greinasafn/grein/819057/


31 

Hagner, D. & DiLeo, D. (1993). Working together. Workplace culture, supported employment, 
and persons with disabilities. Cambridge: Brookline Books. 

Hagstofa Íslands. Sótt þann 13. apríl 2014 af 
http://www.hagstofa.is/?PageID=2593&src=https://rannsokn.hagstofa.is/pxis/Dialog/var
val.asp?ma=MAN02001%26ti=Mannfj%F6ldi+eftir+kyni%2C+aldri+og+sveitarf%E9l%F6gu
m+1998%2D2014+%2D+Sveitarf%E9lagaskipan+hvers+%E1rs%26path=../Database/mann
fjoldi/sveitarfelog/%26lang=3%26units=Fj%F6ldi 

Hanna Björg Sigurjónsdóttir. (2006). Valdefling, glíma við margrætt hugtak. Í Rannveig 
Traustadóttir (ritstjóri), Fötlun: hugmyndir og aðferðir á nýju fræðasviði. Reykjavík: 
Háskólaútgáfan. 

Healy, K. (2005). Social work theories in context. London: Palgrave Macmillan. 

Hlutverk. (e.d.). Hæfingarstöðin í Reykjanesbæ. Sótt þann 1. desember 2013 af 
http://www.hlutverk.is/index.php?dispatch=categories.view&category_id=19 

Jönsson, H.J. (2010). Beyond empowerment: Changing local communities. International 
social work. 

Krist- Ashman, K. K., Hull, G. H. (2006). Understanding generalist. Practice, CA: Wadsworth 
puplishing. 

Kristján Valdimarsson. (2003). Atvinnumál fatlaðra: Málaflokkur í vanda. Óbirt MPA ritgerð. 
Háskóli Íslands: Félagsvísindadeild. 

Kristján Valdimarsson. (2013). Ráðstefna um starfsendurhæfingu 12. mars 2013. Sótt þann 4. 
febrúar 2014 af http://hringsja.is/pages/Hri-radstefna-Hlutverk-erindi.pdf 

Landlæknisembættið (e.d.).                                                   
http://www.landlaeknir.is/Pages/435  

Lloyd, C., King, R. (2012). Implementation of supported employment: What are the 
implications for clinical services ? Journal of rehabilitation. 

Lög um aðstoð við þroskahefta 1979 

Lög um fávitahæli nr. 18/1936 

Lög um félagsþjónustu sveitarfélaganna nr. 40/1991. 

Lög um málefni fatlaðs fólks nr. 59/1992 

Lög um vinnumarkaðsaðgerðir nr. 55/2006 

Mannréttindaskrifstofa Íslands. (e.d.). Réttindi fatlaðra. Sótt þann 28. apríl 2014 af  
http://www.humanrights.is/mannrettindi-og-island/hopar/fatladir/ 

http://www.hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN02001%26ti=Mannfj%F6ldi+eftir+kyni%2C+aldri+og+sveitarf%E9l%F6gum+1998%2D2014+%2D+Sveitarf%E9lagaskipan+hvers+%E1rs%26path=../Database/mannfjoldi/sveitarfelog
http://www.hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN02001%26ti=Mannfj%F6ldi+eftir+kyni%2C+aldri+og+sveitarf%E9l%F6gum+1998%2D2014+%2D+Sveitarf%E9lagaskipan+hvers+%E1rs%26path=../Database/mannfjoldi/sveitarfelog
http://www.hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN02001%26ti=Mannfj%F6ldi+eftir+kyni%2C+aldri+og+sveitarf%E9l%F6gum+1998%2D2014+%2D+Sveitarf%E9lagaskipan+hvers+%E1rs%26path=../Database/mannfjoldi/sveitarfelog
http://www.hagstofa.is/?PageID=2593&src=https://rannsokn.hagstofa.is/pxis/Dialog/varval.asp?ma=MAN02001%26ti=Mannfj%F6ldi+eftir+kyni%2C+aldri+og+sveitarf%E9l%F6gum+1998%2D2014+%2D+Sveitarf%E9lagaskipan+hvers+%E1rs%26path=../Database/mannfjoldi/sveitarfelog
http://www.hlutverk.is/index.php?dispatch=categories.view&category_id=19
http://hringsja.is/pages/Hri-radstefna-Hlutverk-erindi.pdf
http://www.landlaeknir.is/Pages/435
http://www.humanrights.is/mannrettindi-og-island/hopar/fatladir/


32 

Mannréttindaskrifstofa Íslands. (e.d.a.). Mannréttindayfirlýsing Sameinuðu þjóðanna. Sótt 
þann 17. nóvember 2013 af  http://www.humanrights.is/log-og-
samningar/mannrettindasamningar/sameinudu-tjodirnar/Undirflokkur/ 

Mannréttindaskrifstofa Íslands. (e.d.b.). Félagsmálasáttmáli Evrópu. Sótt þann 17. nóvember 
2013 af  http://www.humanrights.is/log-og-
samningar/mannrettindasamningar/evropuradid/felagsmalasattmali/ 

Margrét Margeirsdóttir. (2001). Fötlun og samfélag: um þróun í málefnum fatlaðra. 
Reykjavík: Háskólaútgáfan. 

 

Murphy, S.T., Rogan, P.M., Handley, M., Kincaid, C. & Royce – Davis, J. (2002). People´s 
situations and perspectives eight years after workshop conversion. Mental retardation. 

Nirje, B. (1980). The normalization principle. Í Flynn, R.J. & Nitch, K.E. (ritstjórar), 
Normalization, social integration, and community service. Baltimore, MD: University park 
press. 

Parent, W. (2004). Supported and customized employment. University of Kansa. 

Parent, W.S., Cone, A.A., Turner, E. & Wehman, P. (1998). Supported employment: 
Consumers leading the way. Í Wehman, P. & Kregel, J. (ritstjórar). More than a job: 
Securing satisfying careers for people with disabilities. Baltimore: Paul H. Brooks. 

Parsons, T. (1951). The social system. New York: Free press. 

Payne, M. (2005). Modern social work theory: a critical introduction. Basingstoke: Palgrave 
Macmillian. 

Pope, D., Bambra, C. (2005). Has the disability discrimination act closed the employment 
cap?. Disability and rehabilitations. 

Rannveig Traustadóttir. (2003). Fötlunarfræði. Reykjavík: Háskólaútgáfan. 

Rannveig Traustadóttir. (2006). Í nýjum fræðiheimi: Upphaf fötlunarfræða og átök ólíkra 
hugmynda. Í Rannveig Traustadóttir (ritstjóri), Fötlun: Hugmyndir og aðferðir á nýju 
fræðasviði. Reykjavík: Háskólaútgáfan. 

Reglugerð um atvinnumál fatlaðra nr. 376/1996 

Reykjanesbær. (2011). Framtíðarsýn Reykjanesbæjar til ársins 2015. Sótt þann 2. desember 
2013 af http://www.reykjanesbaer.is/files/framtidarsyn-reykjanesbaejar-til-arsins-
2015.pdf 

Sigrún Júlíusdóttir & Halldór Sig. Guðmundsson. (2006). Heilbrigði og heildarsýn, 
félagsráðgjöf í heilbrigðisþjónustu. Reykjavík: Háskólaútgáfan. 

http://www.humanrights.is/log-og-samningar/mannrettindasamningar/sameinudu-tjodirnar/Undirflokkur/
http://www.humanrights.is/log-og-samningar/mannrettindasamningar/sameinudu-tjodirnar/Undirflokkur/
http://www.humanrights.is/log-og-samningar/mannrettindasamningar/evropuradid/felagsmalasattmali/
http://www.humanrights.is/log-og-samningar/mannrettindasamningar/evropuradid/felagsmalasattmali/
http://www.reykjanesbaer.is/files/framtidarsyn-reykjanesbaejar-til-arsins-2015.pdf
http://www.reykjanesbaer.is/files/framtidarsyn-reykjanesbaejar-til-arsins-2015.pdf


33 

Tew, J. (2006). Understanding power and powerlessness for emancipatory practice in social 
work. London: Journal of social work. 

Thomas, C. (2009). Female forms: Experiencing and understanding disability. Phildadelphia: 
Buckingham.  

Tøssebro, J. (2004). Understanding disability: Introduction to the special issue of SJDR. 
Scandinavian journal of disability research. 

Van Dorn, R. A., Scheyett, A., Swanson, J.W. & Swartz, M.S. (2010). Psychiatric advance 

directive and social workers: An integrative review rafræn útgáfa. Social work. 

Velferðarráðuneytið. (2011). Áfangaskýrsla velferðarvaktarinnar. Sótt þann 18. nóvember 
2013 af 
http://www.velferdarraduneyti.is/media/ritogskyrslur2011/Afangaskyrsla_velferdarvakta
r_jun2011.pdf 

 

Velferðarráðuneytið. (2013). Áfangaskýrsla Suðurnesjavaktarinnar 2013. Sótt þann 24. 
febrúar 2014 af http://www.velferdarraduneyti.is/media/Rit_2013/Afangaskyrsla-
Sudurnesjavaktarinnar-2013.pdf 

Velferðarráðuneytið. (e.d.). Tilfærsla þjónustu við fatlaða frá ríki til sveitarfélaga. Sótt þann 
20. október 2013 af  http://www.velferdarraduneyti.is/yfirfaersla/um-verkefnid/ 

Vilá, M., Pallisera, M., Fullana, J. (2007). Work integration of people with disability in the 
regular labour market: What can we do to improve these procresses?. Journal of 
Intellectual & Developemental disability. 

Vinnumálastofnun. (e.d.). Atvinna með stuðningi – AMS. Sótt þann 2. febrúar 2014 af 
http://www.vinnumalastofnun.is/atvinnuleitandi/atvinna-med-studningi/ 

Vinnumálastofnun. (e.d.a.) Hlutverk og verkefni Vinnumálastofnunar. Sótt þann 25. október 
2013 af http://www.vinnumalastofnun.is/vinnumalastofnun/um-vinnumalastofnun/ 

Vinnumálastofnun. (e.d.b.) starfsfólk atvinnu með stuðningi. Sótt þann 30. janúar 2014 af 
http://www.vinnumalastofnun.is/atvinnuleitandi/atvinna-med-studningi/starfsfolk-ams/ 

Weham, P., Revell, W., Brooke, V. (2003). C mp         mp   m   : H        c m      “      
c   c  “    ?. Journal of disability studies. 

Weston, J. (2002). Supported employment and people with complex needs: A review of 
research literature and ongoing research. Journal of Social work. 

 

Wolfesberger, W. (1980). A brief overview of the principle of normalization. Í Flynn, R.J. & 
Nitsch, K.E (ritstjórar), Normalization, social integration and community service. 
Baltimore, MD: University park press. 

http://www.velferdarraduneyti.is/media/ritogskyrslur2011/Afangaskyrsla_velferdarvaktar_jun2011.pdf
http://www.velferdarraduneyti.is/media/ritogskyrslur2011/Afangaskyrsla_velferdarvaktar_jun2011.pdf
http://www.velferdarraduneyti.is/media/Rit_2013/Afangaskyrsla-Sudurnesjavaktarinnar-2013.pdf
http://www.velferdarraduneyti.is/media/Rit_2013/Afangaskyrsla-Sudurnesjavaktarinnar-2013.pdf
http://www.velferdarraduneyti.is/yfirfaersla/um-verkefnid/
http://www.vinnumalastofnun.is/atvinnuleitandi/atvinna-med-studningi/
http://www.vinnumalastofnun.is/vinnumalastofnun/um-vinnumalastofnun/
http://www.vinnumalastofnun.is/atvinnuleitandi/atvinna-med-studningi/starfsfolk-ams/


34 

Þingskjal 682. (2011 – 2012). Tillaga til þingsályktunar um framkvæmdaáætlun í málefnum 
fatlaðra til ársins 2014. Sótt þann 7. janúar 2014 af 
http://www.althingi.is/altext/140/s/0682.html 

Þroskaþjálfinn. (2012). Norræn ráðstefna um velferð og fagmennsku á tímum breytinga 11. – 
13. ágúst 2011. Sótt þann 27. apríl 2014 af 
http://www.throska.is/assets/files/Throskathjalfinn/throskathjalfinn_2012.pdf 

 

 

 

 

http://www.althingi.is/altext/140/s/0682.html
http://www.throska.is/assets/files/Throskathjalfinn/throskathjalfinn_2012.pdf

